
КОМИ  РЕСПУБЛИКАСА  ПРАВИТЕЛЬСТВОЛÖН

ШУÖМ

Коми Республикаын лекарствояс  да бурдöдчанторъяс вылö донъяс государство боксянь ладмöдöм йылысь

«Лекарствояс йылысь» Федеральнöй оланпас збыльмöдöм могысь, «Медицинскöй промышленносьт сöвмöдöм вылö государствосянь  отсöг  да лекарствоясöн да бурдöдчанторъясöн олысьясöс да дзоньвидзалун видзан учреждениеясöс могмöдöм бурмöдöм йылысь» Россия Федерацияса Правительстволöн 1994 во июль 30 лунся 890 №-а  да «Лекарствояс вылö дон государство боксянь ладмöдöм йылысь»  2001 во ноябр 9 лунся 782 №-а шуöмъяс олöмö пöртöм могысь Коми Республикаса Правительство шуис:

1.  Лекарствояс чукöрöн вузалан предприятиеяслы лöсьöдны овны быть колана да тöдчана лекарствояс вылö медыджыд оптöвöй дон лекарствояслысь отечественнöй производительлöн збыль лэдзан дон дорö либö йöз муысь производительлöн контрактнöй дон дорö 30 прöчент (содтöд дон вылö воттöг).

2. Организационно-правовöй форма вылö видзöдтöг аптека учреждениеяслы, кодъяс Коми Республика мутасын чукöрöн вузалöны  быть колана да тöдчана лекарствояс, индыны мыдыджыд торйöн вузалан дон  отечественнöй производительлöн збыль лэдзан дон дорö либö йöз муысь производительлöн контрактнöй дон дорö 30 прöчент (содтöд дон вылö воттöг).

3. Индыны, мый  быть колана да тöдчана лекарствояслöн лыддьöгö пырттöм лекарствояс да бурдöдчанторъяс вылö чукöра вузöс вылö содтöд ыджда оз вермы лоны отечественнöй  производительлöн лекарствояслöн збыль лэдзан дон дорö либö йöз муысь поставщиклöн контрактнöй дон дорö 35 прöчентысь  ыджыдджыкöн (содтöд дон вылö воттöг).

4. Коми Республика мутасын  лекарствояс чукöрöн вузалöмын участвуйтысь став организацияяслöн чукöра вузöслöн содтöд ыджда оз вермы лоны тайö шуöмлöн 1 пунктын индöм серти чукöрöн вузалан медыджыд содтöд донысь ыджыдджыкöн.

5. Индыны быть колана да тöдчана лекарствояслöн лыддьöгö пырттöм лекарствояс да бурдöдчанторъяс вылö торйöн вузасян содтöд дон ыджда отечественнöй  производительлöн лекарствояслöн збыль лэдзан дон дорö либö йöз муысь производительлöн контрактнöй дон дорö содтöдын индöм серти.

6. Коляс лекарствосö да бурдöдчанторсö выльысь донъявны оз позь.

7. Тайö шуöмöн индöм чукöра да торъя вузöслысь содтöд ыдждаöн вöдитчöны тайö шуöмсö официальнöя йöзöдöмсянь.

Коми Республикаса Юралысь




           В.Торлопов

Сыктывкар

2003 вося август 27 лун

193 №
Вудж. Ануфриева,  2 549 пас

Коми Республикаса Правительстволöн

2003 во август 27 лунся 193 №-а шуöм дорö

содтöд

           Быть колана да тöдчана лекарствояслöн лыддьöгö пырттöм

лекарствояс да бурдöдчанторъяс вылö торйöн вузасян содтöдлöн ыджда

Муниципальнöй юкöнса 

мутас ним
Торйöн вузасян

содтöдлöн ыджда (СДВ-тöг)

прöчентын

«Сыктывкар», «Вуктыл кар», «Ухта кар», «Сосногорск кар», «Сыктывдiн район», «Княжпогост район», «Кöрткерöс район», «Кулöмдiн район»
50-öдз

«Печора кар да сы ув мутас», «Койгорт район», «Сыктыв район», «Луздор район», «Емдiн район» 
60-öдз

«Воркута кар», «Инта кар», «Усинск кар», «Изьва район», «Мылдiн район», «Удора район», «Чилимдiн район»
70-öдз


